
(untuk Usman Awang) Wu An

aku seolah-olah datang dari

sebuah bumi puisi yang jauh sekali
dan seolah-olah akan pergi jua

ke sebuah bumi puisi yang jauh sekali
tapi, kereta terhenti
di tepi bulatan yang paling sibuk
—= Bulatan Merdeka di Kuala Lumpur
aku menyesak di celah-celah orang ramai
dapat mencari kembali kelopak Bunga Bopi
pada tangga kenangan

tingkat ketiga

di setuah bilik tamu
sSenyumanmu memancar

seperti terjumpa kawan lama
di denai kampung

kami berbicara

dengan bahasa puisi

dengan bahasa puisi yang seperti
aliran balik sungai

dari kuala yang tenang
perlahan-lahan mengalir ke hulu
sampai ke sumber yang bersih
kau memandang ku hening jernih
aku memandang mu terang memancar
tiba-tiba tersedar

kau dan aku

sama-sama terpancut dari

sebuah mata terluka pada batu fosil bumi ini

aku terdengar keluhan ringan mu
kitalah musafir yang sama tujuan
semalam menanti di hentian

begitu asing berhadap-hadapan

aku terperanjat

terperanjat dengan hati gembira
tersua seorang abang yang Jauh pergi
sebelum aku dilahirkan.

3.11.1983
Kuala Lumpur

